
ᖃᓄᐃᒻᒪᑦ ᑲᐱᔭᐅᔭᕆᐊᖃᖅᐳᖓ ᐃᓅᓕᓴᐅᑎᖓᓂᒃ ᓄᕙᒡᔪᐊᕐᓇᖅ-19?

ᐃᓅᓕᓴᐅᑎ ᑲᐴᑎ ᐊᑐᕐᓂᖃᖅᑐᖅ
ᖃᐅᔨᓴᖅᑎᒻᒪᕇᑦ ᐊᒻᒪᓗ ᐃᓅᓕᓴᐅᑎᒋᔭᐅᑎᓪᓗᒍ ᑕᑯᑎᑦᑎᕗᖅ ᑕᒪᓐᓇ ᐃᓅᓕᓴᐅᑎᑦ ᑲᐴᑎᖓ 
ᐃᑲᔪᖅᑐᖅ ᓴᐳᒻᒥᓕᖅᖢᓂ ᑕᒪᑐᒪᖓᑦ ᓄᕙᒡᔪᐊᕐᓇᖅ-19. ᐃᓕᑕᐅᓇᓱᒃᓯᒪᔪᑦ ᑕᑯᑎᑦᑎᓯᒪᔪᑦ 
ᑕᒪᓐᓇ ᐃᓅᓕᓴᐅᑎᓂᒃ ᐋᓐᓂᐊᕇᒃᑯᑎ ᑲᐱᔭᐅᔪᑦ ᐃᓄᐃᑦ 
ᐋᓐᓂᐊᖃᑦᑕᓐᖏᓐᓂᖅᓴᐆᓕᖃᑦᑕᖅᑐᖅ ᑕᒪᑐᒪᖓ ᓄᕙᒡᔪᐊᕐᓇᖅ-19.

ᐃᓅᓕᓴᐅᑎᑦ ᑲᐴᑎᑦ ᐅᓗᕆᐊᓇᓐᖏᑦᑐᑦ
ᐅᑯᐊᑐᐊᖅ ᑲᐴᑎᑦ ᐃᓅᓕᓴᐅᑎᑦ ᖃᐅᔨᔭᐅᓯᒪᔪᑦ ᐅᓗᕆᐊᓇᓐᖏᑦᑐᑦ ᐊᑦᑕᕐᓇᖅᑐᖃᓐᖏᑦᑐᑦ, 
ᐊᑑᑎᖃᑦᑎᐊᖅᑐᑦ ᐊᒻᒪᓗ ᐱᐅᓂᖅᐹᖑᔪᑦ ᐊᖏᖅᑕᐅᓯᒪᔪᓂ ᐊᑐᖁᔭᐅᓪᓗᑎᒃ ᑲᓇᑕᒥ. ᐅᓇ 
ᓄᕙᒡᔪᐊᕐᓇᖅ-19 ᐃᓅᓕᓴᐅᑎᖏᓐᓂᒃ ᑲᐱᔭᐅᓂᖅ ᐊᒃᓱᒻᒪᕆᐋᓘᖅᑐᒥᒃ ᖃᐅᔨᓴᖅᑕᐅᓯᒪᔪᖅ 
ᓴᓇᔭᐅᕙᓪᓕᐊᓕᕋᒥ ᐊᒻᒪᓗ ᐱᑦᑎᐊᓕᔭᐅᓪᓗᓂ ᕿᒥᕐᕈᐊᖅᑕᐅᑦᑎᐊᖅᓯᒪᔪᖅ 
ᐋᓐᓂᐊᖃᑦᑕᐃᓕᑎᑦᑎᔨᒃᑯᓂᑦ ᑲᓇᑕ. 

ᑲᐴᑎᑦ ᐃᓅᓕᓴᐅᑎᑦ ᑐᓂᓯᔪᓐᓇᓐᖏᑦᑐᑦ ᐋᓐᓂᐊᓇᕐᒥᑦ ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ 
ᐋᓐᓂᐊᕐᓇᖅᑐᖃᓐᖏᒻᒪᑕ ᑕᐃᒪᓐᓇᐃᑎᑦᑎᔪᒥᒃ. ᑲᐴᑎᑦ ᐃᓅᓕᓴᐅᑎᑦ ᐊᓯᑦᔩᔪᓐᓇᓐᖏᑦᑐᑦ ᐃᒡᕕᑦ 
ᐊᐅᖓᓂᒃ ᑭᒃᑯᓂᖔᖅᓯᒪᓂᕐᓂᒃ.  

ᑲᐴᑎᑦ ᐃᓅᓕᓴᐅᑎᑦ [mRNA] ᐃᓕᓐᓂᐊᕐᑎᑦᑎᕙᒃᑐᖅ ᐃᔭᕈᕙᐅᔭᕐᓂᒃ ᐆᒪᔾᔪᑎᖕᓂᒃ ᖃᓄᖅ 
ᓄᕙᒡᔪᐊᕐᓇᖅ ᓄᒃᑭᒃᓴᐅᑎᖓᓂᒃ. ᐅᓇ ᓄᒃᑭᒃᑕᐅᑎ ᐆᒻᒪᕋᒥ ᑎᒥᐅᑉ ᐆᒪᔾᔪᑖᓄᑦ ᑭᐅᓯᔾᓗᓂ 
ᐃᑲᔪᕐᓂᐊᕐᒪᑦ ᓴᐳᒻᒥᓗᓂ ᓄᕙᒡᔪᐊᕐᓇᖅ-19.

ᐃᔭᕈᔭᐅᔭᑎᒍᑦ ᐃᓚᓕᐅᑎᕙᓪᓕᐊᔪᖅ ᑲᐴᑎᒃᑯᑦ ᐃᓅᓕᓴᐅᑎ ᐊᑐᖅᑕᐅᔪᖅ ᖁᐱᕐᕈᖅ 
ᐅᓇ ᐋᓐᓂᖅᓯᔪᓐᓇᓐᖏᑦᑐᖅ ᐋᕿᒃᓯᔾᔪᑎᓗᓂ ᓄᕙᒡᔪᐊᕐᓇᖅ ᖁᐱᕐᕈᐊ ᓄᒃᑭᒃᓴᐅᑎᖓᓂ 
ᑎᒥᖕᓃᑦᑐᒥ ᐋᓐᓂᐊᖅᑖᖅᑎᑦᑎᔪᓐᓃᕐᓗᓂ. ᑕᐃᒫᑦᑎᐊᖅᑕᐅᖅ [mRNA] ᑲᐴᑎᑦ ᐋᓐᓂᐊᕇᒃᑯᑎᑦ, 
ᐅᓇ ᓄᒃᑭᒃᓴᐅᑎ ᐃᖏᕐᕋᓯᑎᑦᑎᕗᖅ ᐃᒡᕕᑦ ᑎᒥᐊᑕ ᐆᒪᔾᔪᑎᖏᓐᓂᒃ ᑭᐅᓯᓪᓗᑎᒃ ᐃᑲᔪᕐᓂᐊᕐᒪᑕ 
ᓴᐳᒻᒥᔭᐅᓗᑎᑦ ᐋᓐᓂᐊᖅᑖᖁᓇᑎᒃ ᓄᕙᒡᔪᐊᕐᓇᖅ-19.

ᑲᔪᓯᒋᑦ ᒪᓕᒡᓗᒋᑦ ᐃᓄᓕᒫᓄᑦ ᐊᑐᖁᔭᐅᔪᑦ ᒐᕙᒪᒃᑯᓂᑦ 
ᓄᕙᒡᔪᐊᕐᓇᖅ-19 ᐃᓅᓕᓴᐅᑎᖏᓐᓂᒃ ᑲᐱᔭᐅᓂᖅ ᐱᒻᒪᕆᐅᕗᖅ ᓴᓇᕐᕈᑎᒋᔭᐅᕗᖅ ᐃᑲᔫᑎᓂᐊᕐᒪᑦ 
ᐅᕙᑦᑎᓐᓂᒃ ᓄᖃᖅᑎᓪᓗᒍ ᑕᒪᓐᓇ ᐊᐃᑦᑐᕐᓗᐃᕙᓪᓕᐊᔪᖅ ᐊᒥᓱᓄᑦ ᖃᓂᒪᓇᖅᑐᖅ. ᒫᓐᓇ, 
ᒪᓕᒋᐊᖃᖅᑐᒍᑦ ᓱᓕ ᐃᓄᓕᒫᓄᑦ ᐋᓐᓂᐊᓕᖅᑕᐃᓕᑎᑦᑎᔾᔪᑕᐅᔪᖅ ᒐᕙᒪᒃᑯᓂᑦ ᐊᒃᑎᒃᓯᓯᒪᓂᐊᕐᒪᑦ 
ᐊᐅᑦᑐᕐᓗᐃᕙᓪᓕᐊᓂᖓ ᓇᒧᑐᐃᓐᓇᖅ ᓄᕙᒡᔪᐊᕐᓇᖅ-19 ᐊᒻᒪᓗ ᐃᓅᖁᓪᓗᒋᑦ ᓴᐳᑎᓯᒪᓚᐅᕐᓚᕗᑦ.  

ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪᓗ ᑎᐊᓕᑐᐊᓕᔅ ᒐᕙᒪᒃᑯᖏᑦ ᑲᔪᓯᔪᒥᒃ 
ᖃᐅᔨᓴᐃᓂᐊᖅᑐᑦ ᖃᐅᔨᑦᑎᐊᕋᓱᒡᓗᒋᑦ ᐊᑦᑕᕐᓇᖅᑐᑦ ᓄᕙᒡᔪᐊᕐᓇᖅ-19 ᐊᐃᑦᑐᕐᓗᐃᕙᓪᓕᐊᖁᓇᒍ 
ᐅᓄᖅᓯᕙᓪᓕᐊᑎᑦᑎᖁᓇᒍ ᓄᓇᓕᖕᓂ. ᐱᓕᕆᔾᔪᑕᐅᔪᑦ ᐋᕿᒋᐊᖅᑕᐅᖃᑦᑕᕐᓂᐊᖅᑐᑦ ᖃᖓᐅᓕᕌᖓᑦ 
ᑕᐃᒪᓗ ᐅᓄᕐᓂᖅᓴᐃᑦ ᐃᓅᓕᓴᐅᑎᖓᓂᒃ ᑲᐱᔭᐅᓂᐊᕐᒪᑕ, ᐊᒻᒪᓗ ᐃᓕᑦᑎᑲᓐᓂᕐᓗᑕ 
ᐱᓪᓗᒍ ᖃᐅᔨᓴᐃᓂᒻᒪᕆᒃ. ᑕᒪᐃᑕ ᓯᕗᓂᒃᓴᖃᑦᑎᐊᕈᒪᕗᒍᑦ ᑲᑎᖓᑦᑎᐊᑲᓐᓂᓕᕐᓂᐊᕋᑦᑕ. 
ᑭᓯᐊᓂ ᒫᓐᓇᐅᔪᖅ, ᓴᐳᒻᒥᔭᕆᐊᖃᕋᑦᑕ ᐅᕙᑦᑎᓐᓂᒃ ᐊᓯᑦᑎᓐᓂᒡᓗ, ᐱᓗᐊᖅᑐᒥᒃ ᑕᒪᒃᑯᐊ 
ᐊᑦᑕᕐᓇᖅᑐᒦᓕᕈᓐᓇᖅᑐᑦ ᐊᒃᓱᐊᓘᖅᑐᒥᒃ ᖃᓂᒪᓇᖅᑐᒥᒃ ᑕᒪᑐᒪᖓᑦ ᓄᕙᒡᔪᐊᕐᓇᖅ-19.

ᑐᑭᓯᓗᒋᑦ ᓱᓕᔪᑦ. ᒪᑐᐃᕐᓗᒍ Canada.ca/covid-vaccine ᖃᐅᔨᒪᓕᑦᑎᐊᕐᓂᐊᕋᕕᑦ ᑕᒪᑐᒥᖓ ᐊᓯᖏᓐᓂᒡᓗ

ᑲᐴᑎᑦ ᐊᑑᑎᖃᑦᑎᐊᕐᓂᖅᐹᖑᔪᑦ ᓴᐳᒻᒥᔾᔪᑎᒃᓴᐅᓗᑎᒃ ᐋᓐᓂᐊᓕᖁᓇᑎᑦ ᑎᒦᑦ. ᑲᐴᑎᑦ 
ᐃᓅᓕᓴᐅᑎᑦ ᐊᑑᑎᖃᕐᒪᑕ ᑎᒥᐅᑉ ᐅᓇᑕᐅᑎᖏᓐᓂᒃ ᖃᓂᒪᓇᖅᑐᓄᑦ ᓄᖕᖒᑦᑎᖃᑦᑕᖅᑐᖅ 
ᓴᐳᓪᓗᓂᑎᑦ ᐋᓐᓂᐊᓕᖁᓇᑎᑦ. ᓄᕙᒡᔪᐊᕐᓇᖅ-19 ᐃᓅᓕᓴᐅᑎᖏᓐᓂᒃ ᑲᐱᔭᐅᓂᖅ 
ᐊᔪᕆᖅᓱᐃᓂᐊᖅᑐᖅ ᐃᒡᕕᑦ ᑎᒥᖓᓂᒃ ᐆᒻᒪᕆᐊᕈᑎᖏᓐᓂᒃ ᐃᓕᓴᖅᓯᑎᓪᓗᒍ ᐊᒻᒪᓗ ᓄᖑᑎᖅᖢᒋᑦ 
ᐋᓐᓂᐊᓇᖅᑐᑦ ᖁᐱᕐᕈᑦ ᑕᐃᒪᓐᓇᐅᑎᑦᑎᔪᑦ ᓄᕙᒡᔪᐊᕐᓇᖅ-19.

ᐊᑭᖃᓐᖏᑦᑐᖅ ᑲᐴᑎᑦ ᐃᓅᓕᓴᐅᑎᑦ ᐱᔭᐅᔪᓐᓇᖅᑐᑦ ᑕᒪᐃᓐᓄᑦ ᓄᓇᖃᖅᑐᓄᑦ ᑲᓇᑕᒥ. ᑲᓇᑕᐅᑉ 
ᐊᕕᒃᑐᖅᓯᒪᔪᖏᑦ ᐊᒻᒪᓗ ᑎᐅᓕᑐᐊᓕᔅ ᓴᕿᑦᑎᓯᒪᕗᑦ ᓇᓗᓇᐃᔭᑦᑎᐊᖅᖢᒋᑦ ᐋᓐᓂᐊᕇᒃᑯᑎᑦ ᑲᐴᑎᑦ 
ᐃᓅᓕᓴᐅᑎᖏᑦ ᑐᓂᔭᐅᓂᐊᕐᓂᖏᓐᓄᑦ ᐸᕐᓇᐅᑎᑦ ᑖᒃᑯᓄᖓ ᓄᓇᖃᖅᑐᓄᑦ ᑕᒫᓂ.

ᓱᓕᔪᑦ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 
ᐃᓅᓕᓴᐅᑎᖏᓐᓂᒃ ᑲᐱᔭᐅᓂᖅ

